
Shri Nimbarka Kavacham

ஶ்ரீநிம்பா³ர்ககவசம்

நிம்பா³ர்க-கவசம் வக்ஷ்யே மஹர்ஷிக³ணமத்⁴யத: ।
ஹவிர்த்³தா⁴நம் நமஸ்க்ரு’த்ய கௌ³ரமுக² உவாச ஹ ॥ 1॥
நிம்பா³ர்க-கவசம் வக்ஷ்யே ஸம்பத்³யேதே யஶோஜயௌ ।
ஸங்கடே து³ர்க³மே ப்ராப்தே ப்ராணரக்ஷாகரம் ந்ரு’ணாம் ॥ 2॥
நிம்பா³ர்க கவசஸ்யாஸ்ய ஸர்வாசார்யாத்³வயஸ்ய ச ।
ரு’ஷிகௌ³ரமுக²ஶ்ச் ச²ந்தோ³ऽநுஷ்டுப் நிம்பா³ர்க ஏவ து ॥ 3॥
தே³வ:ஸுத³ர்ஶநோ பீ³ஜம் ஶக்தி: புராணமேவ ச ।
விததம் கீலகம் சைவ பவித்ரம் கவசம் ததா²॥ 4॥
சக்ர மஸ்த்ரம் மநுஸ்த்வேவம் ஷட³க்ஷர உதா³ஹ்ரு’த: ।
த்³வயநந்தரநராகாரமிதி த்⁴யாநம் ப்ரகீர்திதம் ॥ 5॥
நிம்பா³ர்க ப்ரீத்யர்தே² ஜபே விநியோக:³ஸமீரித: ।
இதி ஸங்கல்ப்ய சர்ஷ்யாத்³யாந் ஶீர்ஷாதி³ஷு க்ரமாந்ந்யஸேத் ॥ 6॥
ஶீர்ஷமாஸ்யம் ச ஹ்ரு’த்³கு³ஹ்யம் பாதௌ³ஸர்வாங்க³-தி³க்ஷு ச ।
ஹார்த்³தே³ பா³ஹ்யாப்⁴யந்தரயோஶ்சதுர்த்²யா ச நமோऽந்தகா:॥ 7॥
“நமோ நிம்பா³ர்காய”இதி மந்த்ரம் ஷட³க்ஷரம் விது:³ ।
அங்கு³லீ-தல-ப்ரு’ஷ்டே²ஷு ஙே-த்³விவச-நமோऽந்திஷு ॥ 8॥
க்ரமாந்ந்யஸேதே³கைகஶோ த்³விதீயாந்தாந் ஷட³க்ஷராந் ।
நம ஆத்³யந்தேஷ்வங்கே³ஷு த்³விதீயாந்தாந் ஷட³க்ஷராந் ॥ 9॥
ஹ்ரு’த³யே ஶிரஸி ஶிகா²–கவசேऽக்ஷித்ரயேऽஸ்த்ரத: ।
நம:ஸ்வாஹா வஷட் ஹும் வௌஷட் ப²டே³தாந் பதா³ந்ந்யஸேத் ॥ 10॥
விநியோக:³-
ௐ அஸ்ய ஶ்ரீநிம்பா³ர்க ஸர்வாசார்யகவசஸ்ய
ஶ்ரீகௌ³ரமுக² ரு’ஷி:,அநுஷ்டுப் ச²ந்த:³,ஶ்ரீ நிம்பா³ர்கோ தே³வதா,

ஶ்ரீநிம்பா³ர்ககவசம்

ஸுத³ர்ஶநோ பீ³ஜம், புராணம் ஶக்தி:, விததம் கீலகம், பவித்ரம் கவசம்,
சக்ரமஸ்த்ரம்,ஷட³க்ஷர: பரமோ மந்த்ர:, த்³வ்யநந்தர நராகாரமிதி த்⁴யாநம்,
ஸர்வாசார்யப்ரீத்யர்தே² ஜபே விநியோக:³ ।
ரு’ஷ்யாதி³ ந்யாஸா:-
ஶ்ரீ கௌ³ரமுகா²ய ரு’ஷயே நம: ஶிரஸி: ।
அநுஷ்டுப் ச²ந்த³ஸே நமோ முகே² ।
ஶ்ரீநிம்பா³ர்காய தே³வாய நமோ ஹ்ரு’தி³ ।
ஸுத³ர்ஶநாய பீ³ஜாய நமோ கு³ஹ்யே ।
புராணஶக்தயே நம: பாத³யோ: ।
விததாய கீலகாய நம:ஸர்வாங்கே³ ।
பவித்ராய கவசாய நம:ஸந்தி⁴ஷு ।
சக்ராய அஸ்த்ராய நமோ தி³க்ஷு ।
ஷட³க்ஷராய பரமாய மந்த்ராய நமோ ஹ்ரு’தி³ ।
த்³வ்யநந்தரநராய த்⁴யாநாய நமோ பா³ஹ்யாப்⁴யந்தரயோ: ।
ஶ்ரீநிம்பா³ர்கஸர்வாசார்யப்ரீத்யர்தே² ஜபே விநியோகா³ய நம: கராஞ்ஜலௌ ।
கரந்யாஸா:-
நம் அங்கு³ஷ்டா²ப்⁴யாம் நம: ।
மோம் தர்ஜநீப்⁴யாம் நம: ।
நிம் மத்⁴யமாப்⁴யாம் நம: ।
பா³ம் அநாமிகாப்⁴யாம் நம: ।
ர்காம் கநிஷ்டி²காப்⁴யாம் நம: ।
யம் கரதலகரப்ரு’ஷ்டா²ப்⁴யாம் நம: ।
ஹ்ரு’த³யாதி³ ந்யாஸா:-
நம் ஹ்ரு’த³யாய நம: ।
மோம் ஶிரஸே ஸ்வாஹா ।
நிம் ஶிகா²யை வஷட் ।
பா³ம் கவசாய ஹும் ।
ர்காம் நேத்ரத்ரயாய வௌஷட் ।
யம் அஸ்த்ராய ப²ட் ।
(’நமோ நிம்பா³ர்காய’இதி ஷட³க்ஷர மந்த்ர: )
த்⁴யாநம்-
த்⁴யாத்வா காலாங்க³-ஸம்பந்நம் த்³வாத³ஶாரஶிரோऽந்விதம் ।

ஶ்ரீநிம்பா³ர்ககவசம்

சாதுர்மாஸ்ய-வலயம் து ஷட்கோண-ஶோபி⁴தம் ததா²॥ 11॥
அயநத்³வய-நிர்மாண த்³வயமந்யந்நராக்ரு’திம் ।
ஸ்வஸ்திகாஸநமத்⁴யஸ்த²மருணாப⁴ம் ஸிதாம்ஶுகம் ॥ 12॥
ஸவ்யஹஸ்ததலே ஜாநும் தத்த்வமுத்³ரோபஶோபி⁴தம்
ஆயதாக்ஷம் மஹாபா⁴லமூர்த்⁴வபுண்ட்³ரஸுரோசிஷம் ॥ 13॥
துளஸீமாலயாயுக்தமாசார்ய முக்²யமீஶ்வரம் ।
கேஶவல்லீஸமாவிஷ்டம் ஸம்யக்சூடி³தமூர்த⁴ஜம் ॥ 14॥
ஜபேந்நித்யம் ப⁴யாஸந்நே தே³ஶே காலே ருகா³க³மே ।
நிம்பா³ர்கநாமநிர்மாணமித³ம் வர்மாऽऽஶு ஸித்³தி⁴த³ம் ॥ 15॥
கவசம்–
ஸுத³ர்ஶநஸ்தமோத்⁴வம்ஸீ வாதபத்ரம் ஶிரோத்³த⁴தம் ।
ஸுஸ்தி²ரம் த்⁴யாயதே ஶம்பு: ⁴ ப்⁴ருவௌ மே காலவிக்³ரஹ:॥ 16॥
நிம்பா³தி³த்யோऽவதாந்நேத்ரே ராதா⁴க்ரு’ஷ்ண உரோஜஸம் ।
ராதா⁴-க்ரு’ஷ்ண-ரஸாபா⁴ஸீ கபோலௌ மே கவீஶ்வர:॥ 17॥
த³ந்தாந் சக்ராக்ரு’தி: பாது ஹவிர்த்³தா⁴நஶ்ச ஜிஹ்விகாம் ।
ஓஷ்ட²ம் பாது நிமாநந்த³ஶ்சிபு³கம் சக்ரமத்⁴யக:³॥ 18॥
முக²ம் நிம்ப³ரவி: பாது நக்தந்யாஸநபோ⁴ஜக: ।
கண்டே²வைகுண்ட²ஹஸ்தஶ்ச பாது து³ஷ்டவிக²ண்ட³ந:॥ 19॥
வக்ஷஸ்த²லம் ஸதா³ பாது நிம்போ³ மே ப⁴க்தவத்ஸல: ।
நிம்பா³நந்தோ³ பு⁴ஜௌ பாது தரத³த்³ரிஸ்வரூபத்⁴ரு’க் ॥ 20॥
கராவரீ ஸதா³ பாது சாங்கு³லீர்த்³வாத³ஶாரக: ।
தேஜோமய:ஸதா³ பாது த³ரம் மே து³ர்ஜரௌக⁴பாக் ॥ 21॥
த்³வயநாந்தர்நராகாரோ நாபி⁴ம் மம ஸதா³ऽவது ।
ஸத்பரீக்ஷ ஏவ வர்திம் யஷ்டிம் மேऽங்க³ம் ஸதா³ऽவது ॥ 22॥
ஆஶுவேகோ³ ப்⁴ரமந்நேமி: பாது மே கடிமண்ட³லே ।
நேமி-நிஜோ ஜக⁴நம் மே பாது ரு’ஷி-முநீஶ்வர:॥ 23॥
ஜாநுநீ விஷ்ணுதூ³தோ மே ஜங்கே⁴ விஶ்வஸ்வரூபத்⁴ரு’க் ।
சரணௌ பாது சக்ரம் மே வ்ரஜமண்ட³ல-பா⁴ரப்⁴ரு’த் ॥ 24॥

கு³ல்பௌ² மே நியமாநந்த:³ பார்ஷ்ணிம் சைவ ஶ்வலாபயேத் । (ஶ்வலாபயேத் ஶ்வல
ஆஶுக³மநே ।)
ஆசார்ய ப்ரபதே³ பாது விததம் பாது பூ⁴தலே ॥ 25॥
பூர்வஸ்ய தி³ஶி மாம் ரக்ஷேத் ப்ரியா ஶ்ரீலலிதாஸகீ² ।
பஶுஹிம்ஸாநிவ்ரு’த்திர்மாமாக்³நேய்யாம் தி³ஶி ரக்ஷது ॥ 26॥
த³க்ஷிணே சம்பகலதா சித்ரா நைர்ரு’த்யகேऽவது ।
தாபஸம்ஸ்காரநிர்ணேதா வாருண்யாம் தி³ஶி ரக்ஷது ॥ 27॥
பாதா³க்³ரஸரிதோ³க⁴ஸ்து வாயவ்யாம் தி³ஶி ரக்ஷது ।
கௌ³ரமுக²முகா²வர்திர்மா முத³ங்க³ தி³ஶி ரக்ஷது ॥ 28॥
ப்³ரஹ்மபுத்ரஜநோத்³த⁴ர்த்தா ஐஶாந்யாம் தி³ஶி ரக்ஷது ।
ரவீந்து³ஶத்ருஸம்வாஸீ ஹ்யூர்த்⁴வாயாம் தி³ஶி பாது மாம் ॥ 29॥
அத⁴ஸ்தாத்³ தி³ஶி மாம் பாது ஶேஷபர்யந்தரந்த்⁴ரஜித் ।
காலாத்மகோ தி³வா பாது நக்தம் ஸூர்யஸ்வரூபத்⁴ரு’க் ॥ 30॥
ப்ரபா⁴தே த்வருண: பாது மத்⁴யாஹ்நே பாது சாருணி: ।
ஸந்த்⁴யாயாமாருணி: பாது நிஶீதே²ஸ்வப்ரகாஶவாந் ॥ 31॥
ப⁴க்திதோ³ஹ்ரு’த³யம் பாது சதுஷ்கம் சதுரக்ரிய: ।
பு³த்³தி⁴ம் ப்³ரஹ்மார்தி²த: பாது சித்தம் விஷ்ணு-ப்ரயோஜித:॥ 32॥
அநிருத்³தா⁴நுவர்தீ மே பாது ஸ்வஸ்த்யயகம் மந: ।
மோஹ-க்³ராஹ-க்ரிய: பாது ஸர்வசித்தேந்த்³ரியாணி மே ॥ 33॥
து³ர்பு³த்³தே⁴ர்மே ஸதா³ பாது து³ர்ஜந-த³மநோ த்⁴ருவ: ।
தாபாத்மக:ஸதா³ பாது மஹாபாதகஸஞ்சயாத் ॥ 34॥
காமதே³வ-மஹாவேகா³ந்நைஷ்டி²கோ ப்³ரஹ்மசர்யவாந் ।
பாது மாம் ஸர்வதா³ தீ⁴ர:ஸதா³சார-பராயண:॥ 35॥
ஸஹிஷ்ணுர்மாம் ஸதா³ பாது த்³ரு’டா⁴த் க்ரோதௌ⁴க⁴ரம்ஹஸ: ।
புருஷார்த²தோ³ மாம் பாது மஹாலோபௌ⁴க⁴ரம்ஹஸ:॥ 36॥
விஜ்ஞாநாஸாரவர்ஷீ மாம் மஹாமோஹௌக⁴வேக³த: ।
ரக்ஷது மாம் ப⁴யாந் நித்யம் நிர்ப⁴யஶ்சக்ரபா³லத்⁴ரு’க் ॥ 37॥

பாஷண்ட³-ஷண்ட³-த³ஹந: பாது பாஷண்ட³கர்மண: ।
சரணம் மே ஸ்த²லே பாது க்ரு’ஷ்ணசரண-ஸம்ஜ்ஞக:॥ 38॥
ஸலிலே மாம் ஸதா³ பாது மஜ்ஜஜ்ஜநைக-பாரத:³ ।
அக்³நேஸ்தேஜஸ்தேந பாது வாயௌ கே²சரபாலக:॥ 39॥
ஆகாஶே வேக³வாந் பாது க்³ரஹேப்⁴ய: காலவிக்³ரஹ: ।
அரண்யே மாம் ஸதா³ பாது வ்ரு’ந்தா³ரண்ய-நிவாஸக்ரு’த் ॥ 40॥
பர்வதே மாம் ஸதா³ பாது கோ³வர்த்³த⁴நதடே ஸ்தி²த: ।
து³ர்க³மே ஸங்கடே பாது து³ர்க³-ஸங்கட-பே⁴த³க:॥ 41॥
ஸாபி⁴லாஷ:ஸதா³ பாது ஶர்வரீஶ்வரஶீதல: । (ஸாம ஶிஶாமயுர்ஜித: ।)
ஜயந்தீநந்த³ந:ஶ்ரீமாந் விப்ராஶா-பரிபூரக:॥ 42॥
ப்ரஸஹ்யே மாம் ஸதா³ பாது ப்ரபந்ந ப⁴யப⁴ஞ்ஜந: ।
க்ரு’ஷ்ணதந்த்ரசர: ஶஶ்வத் மாம் ஸதா³ பாது ஸர்வத:॥ 43॥
நிஜநாமாஸ்த்ரக: பாது ஸர்வத்ர மாம் ஹி ஸர்வக:³ ।
ராதா⁴க்ரு’ஷ்ண-ப்ரியா பாது ரங்க³தே³வீ ஸகீ²ஶ்வரீ ॥ 44॥
ராதா⁴க்ரு’ஷ்ணபத³-ப்ராப்தௌ விக்⁴நாந்மாம் விக்⁴நநாஶிநீ ।
நிம்பா³தி³த்ய ! மஹாபா³ஹோ !ஸர்வபால !ஸுத³ர்ஶந !॥ 45॥
ஆத்³யாசார்ய ரங்க³தே³வீ த்வமேவ ஶரணம் மம ।
ப்ரேமத³ம் ப⁴க்தித³ம் ரம்யம் பு⁴க்தி-முக்தி-ப்ரத³ம் ஸதா³॥ 46॥
மாலாமந்த்ரமித³ம் ப்ரோக்தம் நிம்பா³தி³த்யஸ்ய வேத⁴ஸ: ।
ௐ நிம்பா³ர்க ஙேந்தமுச்சார்ய வித்³மஹே பத³மாசரேத் ॥ 47॥
ஆத்³யாசார்ய துரீயாந்தம் தீ⁴மஹீதிபத³ம் தத: ।
தந்நஶ்சக்ர மிதி க்ரு’த்வா ப்³ரூயாத்ப்ரசோத³யாதி³தி ॥ 48॥
ஶ்ரீநிம்பா³ர்கம் கா³யத்ரீ–
ௐ நிம்பா³ர்காய வித்³மஹே ஆத்³யாசார்யாய தீ⁴மஹி தந்நஶ்சக்ரம் ப்ரசோத³யாத் ।
ப²லஸ்துதி:-
இத³ம் சக்ராஹ்வஸம்பந்நம் நிம்பா³ர்க கவசம் ஶுப⁴ம் ।
ப்ரேமப⁴க்திகரம் ரம்யம் யுக்³மமந்த்ரௌக⁴விக்³ரஹம் ॥49॥
ஸர்வ-விக்⁴ந-ஹரம் ஶுத்³த⁴ம் போ³த⁴த³ம் பு³த்³தி⁴ரக்ஷகம்।

பு⁴க்தி-முக்திகரம் தி³வ்யம் த⁴ந-த⁴ந்ய-ப்ரத³ம் பரம் ॥50॥
ஜ்ஞாநத³ம் மாநத³ம் ஶ்ரேஷ்ட²ம் மஹாஸூத்ர-யஶஸ்கரம் ।
துஷ்டித³ம் புஷ்டித³ம் ரம்யம் து³ஷ்டஸ்ய நாஶநம் த்⁴ருவம் ॥ 51॥
அபி⁴லாஷப⁴ரம் தீவ்ர-க்ரோத⁴-மோஹ-ஸ்மராபஹம் ।
து³ர்க³மே ஸங்கடே கோ⁴ரே ராஜஸ்தா²நே ப⁴யாவஹே ॥ 52॥
ஸங்க்³ராமேऽஸ்த்ரஸமூஹாக்³ரே ஸிம்ஹ-வ்யாக்⁴ரப⁴யே ததா² ।
ஶ்மஶாநே ச ப⁴யேஸ்தா²நே பர்வதேऽக்³நௌ ஜலே ஸ்த²லே ॥ 53॥
சௌர-ஸர்ப-ப⁴யேऽத்யுக்³ரே பூ⁴த-ப்ரேத-பிஶாசகே³ ।
ப்³ரஹ்மராக்ஷஸ-வேதால-கூஷ்மாண்டே³பை⁴ரவே க்³ரஹே ॥ 54॥
ஆஸந்நே ஸம்படே²ந்நித்யம் முச்யதே ஸர்வதோ ப⁴யாத் ।
நிம்பா³ர்க-கவசம் பத்³மம் விகடே ஶத்ரு-ஸங்கடே ॥ 55॥
கு³ருமப்⁴யர்ச்ய மநஸா விதி⁴வத்³வர்ம ஸம்படே²த் ।
ஶ்ரீநிம்பா³தி³த்யப⁴க்தாய ஸ்வைதிஹ்ய-தத்பராய ச ॥ 56॥
கு³ருப⁴க்தி-ப்ரஸித்³த⁴யர்த²ம் ஶ்ரீயுக்³மோபாஸகாய ச ।
பஞ்சஸம்ஸ்கார-யுக்தாய விநீதாய யஶஸ்விநே ॥ 57॥
இத³ம் ரம்யம் மஹாஶுத்³த⁴ம் தா³தவ்யம் கவசம் பு³தை: ⁴ ।
து³ர்விநீதாயாऽப⁴க்தாய கு³ருவிமுக²-மார்கி³ணே ॥ 58॥
ஸம்ப்ரதா³ய-விஹீநாய த³த்த்வா ம்ரு’த்யுமவாப்நுயாத் ।
மந்த்ரௌகா⁴ நைவ ஸித்³த⁴யந்தி நிம்பா³ர்க-கவசம் பி³நா ॥ 59॥
இத³ம் ஸத்யமித³ம் ஸத்யம் ஸத்யம் ஸத்யம் வதா³ம்யஹம் ।
நிம்பா³ர்க-கவசம் பாட்²யம் ஸர்வமந்த்ரார்த²-ஸித்³த⁴யே ॥ 60॥
ஸர்வஸித்³தி⁴மவாப்நோதி ஶ்ரீநிம்பா³ர்க ப்ரஸாத³த: ।
ஜீவந்முக்தோ ப⁴வேத் ஸோऽபி விஷ்ணுரேவ ந ஸம்ஶய:॥ 61॥
இதி ஶ்ரீகௌ³ரமுகா²சார்யவிநிர்மிதம் ஸித்³தி⁴த³ம் ஶ்ரீநிம்பா³ர்ககவசம் ஸம்பூர்ணம்
।

